
Dagskemm huwa sabih il-jum meta tkun tisreg ix-xemx, dagshekk iehor huwa ikrah il-lejl
mudlam. Id-dlam inissel fina 1-biza’, is-suspett, 1-incertezzi u 1-bgija. Id-dlam jaqtghalna
qalbna. Id-dlam huwa tqil hafna. Mhux qed nirreferi biss ghad-dlam li jidhol filghaxija ma’
nzul ix-xemx; imma ghandi f’mohhi wkoll id-dalma tal-hajja, spe¢jalment meta mohhna u
galbna jiddallmu. Hemm hafna hwejjeg li jitfghuna fid-dlam: xi drabi nidhlu fih ahna stess,
drabi ohra jdahhluna fih, u f’mumenti ohra semplicement insibu ruhna fil-qalba tieghu! Dan
jghodd ghall-hajja personali, socjali u anki ekklezjali. F’kull livell nghaddu minn wagtiet fejn
nixxennqu qatigh li jisbah jum gdid.

Meta llum I-Immakulata lagghetna flimkien biex ni¢celebraw il-fidi taghna fi Kristu, mhux il-
hsieb tieghi li nkattrilkom id-dlamijiet. Xewqti hi li nagsam maghkom kelma li tghinna
naghmlu l-qalb, ghax bl-ghajnuna ta’ Alla ma hemm ebda dlam li ma jistax jintrebah. Anzi,
aktar milli nwassal kelma, nixtieq nipprezentalkom lill-Immakulata Kuncizzjoni li fl-
ikonografija (pittura, statwi u l-bqija) dejjem igibuha bil-qamar taht riglejha, u precizament
bil-qamar fl-ghamla ta’ wiehed li ged jimla jew jikber (luna crescente).

[l-qamar huwa dak li jikser id-dlam. Meta l-qamar ikun shih, id-dawl fiddien tieghu
jaghmlilna 1-qalb biex nibgghu ghaddejjin anki fid-dlam (anzi xi darba jkun ahjar id-dawl tal-
gamar minn dak tax-xemx gawwija li ghandu l-hila jghammex l-ghajnejn). Kif fin-natura
hemm il-qamar, fil-hajja spiritwali taghna ghandna din “il-mara”, 1-Immakulata, li kif jghid 1-
awtur tal-Apokalissi, “hija liebsa x-xemx, bil-qamar taht riglejha” (12:1); u fl-Ghanja tal-
Ghanjiet jinghad: “Min hija dik li tielgha bhaz-zerniq, sabiha bhall-qamar!” (6:10). Marija
hija dak il-gamar li jixghel kull xorta ta’ dlam li jista’ jkollna fil-hajja. Kemm nixtieq li d-
devozzjoni Marjana li ghandna fostna tissarraf f’din il-fidu¢ja f’Marija: f’dik 1i tat id-dawl
lid-dinja bit-twelid ta’ Gesti Bambin (Lq 2:7), dik li ghax hija “Omm id-Dawl”, saret id-dawl
tad-dinja!

Marija hija 1-qamar u mhux ix-xemx. Kristu huwa x-xemx! Kristu huwa “d-dawl (li) idda fid-
dlam” (Gw 1:5). Jekk il-qamar jinheba mix-xemx (Kristu), jibqa’ fid-dlam. Bhalma l-qamar
ma jixghelx wahdu imma huwa r-rifless tax-xemx fuqu, hekk ukoll Marija ma “tixghelx”
wahidha imma hija r-rifless ta’ Kristu. Marija hija d-dawl ghax hija mdawla minn Kristu.
Meta 1-Anglu jghidilha li hija “mimlija bil-grazzja”, hu ged jghidilha li hija mimlija bi Kristu



— mimlija bid-dawl. Proprju ghalhekk hija l-Immakulata: ghall-merti ta’ Gestu hija mehlusa
minn kull dnub sa mill-bidu tat-tnissil taghha. Ladarba fiha ma hemm ebda dnub, f’Marija ma
hemm ebda dell.

Marija mhux biss hija I-qamar li jkecc¢i d-dlamijiet, imma hija taf ukoll x’inhu d-dlam.
Ghalkemm fiha ma kien hemm ebda nikta ta’ dlam, hija ghaddiet minn waqtiet mudlama.
Hija garrbet it-toqol tad-dlam fil-hajja relazzjonali taghha kemm fil-familja u kemm fis-
socjeta ta’ zmienha. Ma ninsewx li I-Immakulata hija wkoll 1-Addolorata li ghaddiet mil-lejl
mudlam tal-ispirtu. Ghalhekk hija tifhimna meta nghaddu mill-widien mudlama tal-hajja.

I-Missirijiet tal-Knisja (Sant’Ambrog, Santu Wistin, San Cirillu ta’ Lixandra u San
Anastasju s-Sinajita) ghandhom riflessjonijiet sbieh hafna dwar il-misteru tal-qamar
(mysterium lune), fejn ixebbhu 1-Knisja mal-gamar. Il-qamar huwa simbolu tal-misteru tal-
Knisja. Bhall-Madonna, il-Knisja tirrifletti d-dawl ta’ Kristu: “Fulget Ecclesias non suo sed
Christi lumine” - il-Knisja tiddi mhux bid-dawl taghha imma b’dak ta’ Kristu
(Sant’ Ambrog). Fi kliem San Cirillu ta’ Lixandra, “il-Knisja hija mixghula bid-dawl divin ta’
Kristu li huwa l-uniku dawl li jdawwal is-saltna tar-ruh. Dawl wiehed hemm: Gesu Kristu”.

Kif insibu fil-Kon¢ilju Vatikan II, Marija hija figura tal-Knisja fl-ordni tal-fidi, tal-karita u
tal-ghaqda perfetta ma’ Kristu (ara Lumen gentium, 63). Il-Knisja tifhem lilha nfisha jekk
tifhem lil Marija. Ghalhekk, kif Marija hija 1-qamar, anki 1-Knisja hija dawl tal-gnus (lumen
gentium). Marija u 1-Knisja jdawlu lil xulxin. Id-devozzjoni lejn Marija ghandha tkebbes fina
mhabba lejn il-Knisja!

Huwa fatt li 1-qamar ghandu I-fazijiet tieghu — daqqga jkun shih, dagga nofs, daqqga felli u
minn xi daqqiet ma jidhirx. Sant’Ambrog josserva li kemm meta naraw parti minnu u kemm
meta jinheba, il-gamar jibga’ dejjem hemm. Hekk ukoll il-Knisja li ghandha l-istaguni
taghha: hemm mumenti fejn tkun shiha u kbira, u hemm mumenti fejn tickien u dawlha
jonqos — imma hi hemm tibga’ anki jekk ma narawhiex. I1-Knisja hija bhal din iz-zerriegha
midfuna fit-trab li xhin jasal 1-istagun taghha, taghti 1-frott. Dawn il-fazijiet varji jirriflettu 1-
istadji tal-hajja tal-Knisja: kemm meta tkun fil-glorja u kemm meta tkun mahbuta minn barra
u minn gewwa! Bhalma hemm mumenti ta’ qdusija, hemm ukoll mumenti fejn minhabba d-
dghufija, id-dija “tal-qamar” tnin.

Meta napplikaw dan ghall-hajja personali taghna, ghandna naghmlu l-qalb. Hasra li hemm
min jahseb li fil-hajja Nisranija “l-qamar” irid ikun dejjem mimli (hajja perfetta) u gwaj jekk
il-qamar jitlef xi ftit mid-dija! Huwa naturali li “I-qamar” ikollu fazijiet differenti!



Meta jikkummenta dwar il-qawwa ghammiela tal-qamar fuq in-natura (min hu midhla tal-
biedja jifhem aktar x’qed nghid), Santu Wistin jghid li bhall-qamar il-Knisja wkoll hija
ghammiela: il-Knisja taghtina 1-hajja fil-Fonti tal-Maghmudija u bil-qawwa tal-Kelma u tas-
Sagramenti tghinna nimmaturaw u tfejjagna meta d-dnub iferina.

[I-Knisja hija dawl jekk bhal Marija hija mimlija bi Kristu. II-Knisja ddawwal madwarha
mhux meta tipprezenta jew tipprietka lilha nfisha (tkun awtoreferenzjali), imma meta twassal
lil Gesti. Hemm ir-riskju li 1-Knisja timita gruppi ¢ivili ohra li ghandhom ghanijiet politici ta’
riformi socjali. Meta taqa’ f’din in-nasba, il-Knisja ma tibgax dawl; anki jekk dawk I-
ghanijiet huma tajba fihom infushom, imma ma humiex I-ghanijiet ewlenin tal-Knisja. L-
iskop tal-Knisja huwa li xxandar lil Kristu u 1-Vangelu tieghu li ghandu qawwa li jifforma u
jispira lil-lajci biex imbaghad jibnu 1-belt tad-dinja.

[1-Knisja hija 1-poplu ta’ Alla kollu. Ghalhekk dak li ghidt dwar l-Immakulata u 1-Knisja fir-
rigward tal-misteru tal-qamar japplika wkoll ghal kull wiehed u wahda minna. Ahna lkoll
imsejha biex inkunu ghammiela spiritwalment. Mhix il-missjoni taghna li nkunu profeti tad-
dlam. Jiddispjacini meta fil-Knisja nilmah profeti tad-dlam. Dan jghodd ghall-imghammdin
kollha, imma aktar ma wiehed ikollu responsabbilta fil-Knisja, aktar ghandu joqghod ghassa
biex ma jkunx profeta tad-dlam. Ma nistghu naqtghu qalb hadd — mhux ghax ghandna xi
hiliet specjali, imma ghax nemmnu fi Kristu.

Xhin nitfghu harsitna fuq il-Kuncizzjoni u nilmhu I-qamar taht riglejha, napprezzaw mhux
biss li Marija hija “qamar” li jkecci d-dlamijiet, imma wkoll li kull min tghammed igorr fih
dan il-misteru tal-qamar. Ghalhekk kull fejn hemm id-dlam, ahna rridu nirriflettu d-dawl ta’
Kristu, u dan huwa motiv ta’ farag kbir. Kelma ohra flok “rifless” hija x-xhieda. Il-Papa San
Pawlu VI darba qal li d-dinja ma ghandhiex bzonn ta’ ghalliema imma ta’ xhieda, u jekk
tisma’ lill-ghalliema, tismaghhom ghax huma xhieda. Kieku ahna li ghandna din id-
devozzjoni lejn I-Immakulata nirriflettu ftit aktar dawl u nkunu bhal qamar li jmewwet id-
dlam tas-socjeta, kieku 1-Knisja tkun taghti servizz kbir lill-umanita.

[1-Knisja hija 1-qamar gdid li ghandu bzonn il-bniedem. Id-dnub (id-dlam) huwa dejjem dnub;
imma l-midneb jibgaghlu dejjem il-possibbilta li jikkonverti. Qatt ma ghandna niskartaw lill-
midneb, gatt ma nistghu naqtghu qalb min zbalja. Dmirna hu li bhall-Immakulata (1-qamar)
ahna (I-Knisja) nkunu rifless ta’ Kristu (x-xemx) fil-hajja.



